
NOTAT. Vedlegg til årsmelding for Sogn og Fjordane villreinnemnd 2009 

 

Jakt 2009 og status i villreinområda pr. mars 2010 

 

 

Førdefjella villreinområde 

Driftsplansituasjon: Bestandsplan 2010 - 2014 ligg føre for godkjenning.  

Jakta/fellingar: Villreinområdet hadde ikkje jakt i 2009 grunna for liten stamme i høve 

bestandsmålet, noko som skuldast låg kalvetilvekst i 2007 og 2008. 

Teljingar: Teljing gjennomført i 2009 synte 20 kalvar. Dette er ei god tilvekst. Ein har ved 

teljing etter jakt haust 09 funne 85 dyr (bestandsmålet er på 100 dyr). 

Utfordingar: Stamma har hatt nedgong dei seinare åra. Åra 2007 og 2008 hadde svært låg 

kalvetilvekst. Observasjon av mykje kongeørn ved kalvingsplassane kan tyde på at tap 

til rovdyr (fugl) er medverkande årsak til nedgongen. I 2009 var kalvetilveksten god, 

med 20 talde kalvar. Totalteljing våren 2009 synte 64 dyr, medan ein hausten 2009 

fann 85 dyr. Det er observert ein flokk på 35 dyr i etterkant av teljinga på ein lokalitet 

som kan tyde på at dette er dyr som ikkje var med i hovudflokken under teljing.  

Vinteren 2009/10 har vore god for dyra, med lett tilgjenge på beite. Førdefjella vart i 

januar liggande inne i det nyoppretta Naustdal-Gjengedal landskapsvernområde. 

Utarbeiding av forvaltingsplan for verneområdet er under arbeid. Det vert viktig å få 

fram villreininteressene i planprosessen. 

 

 

Vest-Jotunheimen villreinområde 

Driftsplansituasjon: Stammereduksjonen har ført til så store avvik frå gjeldande driftsplan at 

villreinutvalet har valt å sjå bort frå denne. Det vil verte utarbeidd ny driftsplan, 

oppstart i møte i april 2010. 

Jakta/fellingar: Villreinområdet hadde ikkje jakt i 2009 grunna for liten stamme og for liten 

tilvekst til stammen. 

Teljingar: Den 26.06.09 var det kalveteljing i Vest-Jotunheimen, 49 kalvar vart funne. 

Flyteljing 17. des. 09: 182 dyr talde, av desse berre 29 kalv (bestandsmål har vore på 

400 dyr).  

Tiltak: Merkeprosjekt: Villreinutvalet har sett i gong eit prosjekt med merking av villrein med 

gps-sendar for å freiste å finne meir ut av kva som forårsakar tap av dyr. Det er i vinter 

merka to av dei fem planlagde dyra. Merkinga vart vanskeleg pga skodde og tidspress. 

Det er mogleg det vert merka nokre til i haust. Dette vert avklart over påske. Det er 

trong for meir finansiering for å få fullført dette prosjektet. 

Utfordringar: Dyra ser ut til å ha betra kondisjonen i 2009. Saksa frå rapport for totalteljing av 

rein desember 09: Under teljinga i desember vart det ikkje funne daud rein. Og det var 

ikkje rein som ga seg etter når dei sprang unna helikopteret. Kalvane var store og fine.  

Det såg ut som dyra var i god kondisjon. Lite og laus snø førde til at det var lett å finna 

vintermat. Fortun oppsummerar i tellingsrapporten utfordingane for villreinområdet 

slik: Villreinstamma har i åra 1998 – 2007 hatt ein stammestorleik mellom 300 og 400 

dyr. Siste del av perioden, frå 2001 til 2007, har stamma vore høvesvis stabil med 

mellom 350 og 400 dyr. I 2006/07 kom ein vesentleg nedgong i kalvetilvekst. Frå 

vinteren 06/07 til vinteren 07/08 fekk stamma ein alvorleg knekk, og vart redusert frå 

over 350 dyr til under 200 dyr. Kalvetilveksten vart ikkje betra, og stamma vart 



yttelegare redusert påfølgande år, og var då nede i 170 dyr. Ein kjenner ikkje den 

eksakte årsaka til nedgongen, fleire teoriar er sett fram, men truleg har ein fleire 

faktorar som har verka saman i negativ retning. Stamma vert no fylgd nøye opp med 

tellingar og overvaking, og villreinutvalet har sett i gong eit prosjekt der ein 

radiomerkar 5 rein for å kunne følgje med på reinen sine bevegelsar, og finne ut 

samanhengar som kan vere med på å forklare problema med dårleg kalvetilvekst og 

stor dødelegheit. I 2009 har ein hatt ein liten auke i stamma, men kalvedødelegheita er 

framleis høg. Ein flyteljing i desember 09 synte 182 dyr. Det har ikkje vore jakt i 

området i 2007, 08 og 09. 

 

 

Lærdal/Årdal villreinområde 

Driftsplansituasjon: Villreinområdet har ein gjeldande driftsplan frå 2007 – 2012. Målet i 

driftsplanen er ei vinterstamme på 500 dyr. Stamma er under oppbygging. Siste 

totalteljing/minimumsteljing er frå våren 2009, ein hadde då kring 280 dyr 

Jakta/fellingar: Villreinområdet fekk tildelt 87 løyver i 2009. Telling vart gjennomført etter 

kvotefastsetjing. Det vart vurdert at tilveksten ikkje hadde vert god nok for det 

planlagde uttaket, og utvalet la restriksjonar på seg sjølv slik at berre 74 løyver vart 

delte ut. Det vart felt 36 dyr, ei fellingsprosent på 49 ut ifrå utdelte kort (41% ut i frå 

tildelte løyve). 

Teljingar: Det vart gjennomført strukturteljing etter jakta i 2009, med slik fordeling: 20% 

kalv, 49% simle, 5% ungbukk (1,5 åring), 25% vaksen bukk (14% under, 12% over 

3,5 år). Det vil verte gjennomført totalteljing i mars/april 2010. Siste totalteljing vart 

gjennomført i april 2009 med 245 dyr (bestandsmål: 500 dyr, stamma er under 

oppbygging).  MRK under revisjon: Det vart tald dyr i april månad; 220 dyr vart 

observert, fordelt på to flokkar (220 dyr og 42 dyr). 

Utfordingar: Stamma har ikkje vokse som forventa siste året, og ligg no kring 1 år etter 

forventa utvikling i driftsplanen. Det er låg kalvetilvekst som gjer dette. Ein kjenner 

ikkje årsaka til låg kalvetilvekst siste år, men det var tydeleg redusert kalvetal i dei åra 

ein hadde tap av sau til jerv i dette fjellområdet.   

 

 

Sunnfjordsfjella villreinområde 

Driftsplansituasjon: Bestandsplan vart lagt fram for godkjenning våren 2009. Planen mangla 

avskytingsplan og vart ikkje godkjend. Avskytingsplan er ettersend, planen ligg no 

føre for godkjenning.   

Jakta/fellingar: Villreinområdet hadde 25 tildelte løyve i 2009. Berre 21 av desse korta vart 

delt ut og nytta under jakta. Det vart felt i alt 17 dyr, noko som gjev ein fellingsprosent 

på 68 (eller 81% av utdelte kort). 

Teljingar/utsetjing: Totalteljing gjennomført i byrjinga av mars 2010. Austområdet: 59 dyr 

(tilfredsstillande, god simleandel, god kondisjon på dyra). Midtsona: 34 dyr (dvs. 

nedgong). Vestsona: 29 dyr (tilfredsstilland, men overvekt av gamle dyr hjå bukkane). 

Dette gjev ein total på 122 dyr. Bestandsmålet er totalt 150 dyr, fordelt på aust: 65-75, 

midt: 45 - 55, vest: 22 – 27.  

Tiltak: Utsetjing:  Midtsona: Nye dyr sett ut i midten av mars: 3 simler og 1 bukk. Vestsona:  

Nye dyr sett ut i midten av mars: 3 bukkar. 



Utfordingar: Villreinområdet har store utfordringar knytt til barrierar som delar stamma inn i 

tre flokkar med liten utveksling segimellom. Det er mange interesser som konkurrerar 

med villrein i dette fjellområdet.  

 

Svartebotn villreinområde 

Driftsplansituasjon: Ny bestandsplan under arbeid. 

Jakta/fellingar: Villreinområdet hadde 21 tildelte løyver i 2009. Det vart felt 20 dyr, noko som 

gjev ein fellingsprosent på 95. Villreinområdet er lite og oversiktleg, det er vanleg 

med felling av tilnærma full kvote i området. 

Teljingar: Det vart talt 60 dyr i etterkant av gjennomført jakt (desember). Same tal dyr vart 

funne under teljing i mars 2010. Dette tilsvarar bestandsmålet for området (pers. med 

Reidar Sandal). 

Utfordingar: Genetisk variasjon er ei utfordring grunna liten bestand. Dyra er spake, og det 

kan vere vanskeleg å få aksept for at dei er sårbare for forstyrring. Området har stor 

trong for å få kartfesta viktige funksjonsområde for villrein. 

 

 

31.03.2010 

Revidert 22.04.2010 

 

Siri Wølneberg Bøthun 

Sekretær 

Sogn og Fjordane villreinnemnd 

 


